
KPPP.nr. 548/24

GJYKATA KOMERCIALE E KOSOVES - Dhomat e Shkallés sé¢ Paré, Departamenti pér
Céshtje Ekonomike, Gjyqtari Florent Zeqiri, né ¢éshtjen pérmbarimore té kreditorit “MetBat”
Sh.P.K., me nr. unik identifikues 810193368 dhe me seli né Malet e Krivovés, Drenas, gé sipas
autorizimit pérfagésohet nga avokate Luljeta Jashari nga Prishtina kundér debitorit “Gekos”
Sh.P.K, me nr. t& biznesit 80191014, me seli né Veternik, Prishting, gé sipas autorizimit
pérfagésohet nga avokat Daut Rudi me zyre né Kaganik, duke vendosur lidhur me prapésimin e
debitorit té ushtruar kundér Urdhrit Pérmbarimor P.nr. 4/22 té datés 11.01.2022 té lejuar nga
Pérmbaruesi Privat Destan Bujupaj me seli té zyrés né Prishting, pas mbajtjés sé seancés
dégjimore té datés 11.06.2024 né té cilén prezantuan té autorizuarit e paléve ndérgjygése, me
daté 20.06.2024 merr kété:

AKTVENDIM

PERFUNDOHET pjesérisht procedura pérmbarimore né mes té kreditorit “MetBat” Sh.P.K,
kundér debitorit “Gekos” Sh.P.K, né léndén sipas Urdhri Pérmbarimor P.nr. 4/22 té datés
11.01.2022, té lejuar nga Pérmbaruesi Privat Destan Bujupaj, né shumén prej 18,058.25
EUR, pér shkak té térheqjes sé propozimit pér pérmbarim nga kreditori pér kété pjesé té
borxhit.

REFUZOHET prapésimi i debitorit “Gekos” Sh.P.K. me seli n€ Prishtiné ashtu q¢ MBETET
NE FUQI pjesa tjetér e Urdhrit Pérmbarimor P.nr. 4/22 té datés 11.01.2022, té lejuar nga
Pérmbaruesi Privat Destan Bujupaj, pér detyrimin né shumé prej 18,058.25 EUR.

OBLIGOHET kreditori, g&¢ né emér té shpenzimeve té procedurés pérmbarimore té
shkaktuara prané késaj gjykate, t’ia paguaj debitorit “Gekos” Sh.P.K, shumén prej 558,20
EUR, dhe até né afat prej shtaté (7) ditéve nga plotfugishméria e kétij aktvendimi.

Arsyetim

Pérmbaruesi Privat, duke vepruar sipas propozimit té kreditorit “MetBat” sh.p.k, me daté
11.01.2022 ka Iéshuar Urdhrin pérmbarimor P.nr. 4/22 me té cilin ka lejuar pérmbarimin né bazé
té dokumentit faturé nr. 01/1/2021AS e datés 12.11.2021, duke urdhéruar debitorin gé né emér
té borxhit t€ papaguar nga faturat e lartcekur t’ia paguaj kreditorit shumén e pérgjithshme prej
36,116.50 EUR (tridhjeté e gjashté mijé e njéqind e gjashtémbédhjeté euro e pesédhjeté euro
cent) me kamaté ligjore prej 8% si dhe shpenzimet e procedurés pérmbarimore nén kércénimin

e pérmbarimit té dhunshém.

Debitori ka paragitur Prapésim duke kundérshtuar né térési Urdhrin pér lejimin e pérmbarimit
me arsyetimin se propozimi pér pérmbarim nuk i pérmban elementet e kérkuara me nenin 38 té
LPP-sé, pasi qé fatura nuk éshté paraqitur né origjinal apo né kopje té vértetuar. Tutje ka shtuar
se deklarata e kreditorit se borxhi i debitorit éshté béré i kérkueshém éshté né kundérshtim me
vet faturén objekt i kétij pérmbarimi, kjo pasi qé né kété faturé éshté pércaktuar garté se nga
shuma e térésishme e faturuar prej 72,233.00 euro, pagesa e 25% té saj paguhet me daté
25.01.2022 ndérsa propozimi pér pérmbarim éshté paragitur me daté 11.01.2022, andaj edhe
propozimi pér pérmbarim éshté i parakohshém, pasi gé éshté lejuar pérmbarimi mbi njé
dokument pa skaduar afati pér pérmbushjen vullnetare. Tutje ka sgaruar se kontrata pér
asgjésimin e mbeturinave e datés 04.11.2021, procesverbali mbi asgjésimin e mbeturinave dhe
procesverbali mbi inspektimin té datés 12.11.2021 jané nénshkruar gé té gjitha nga A.D., i cili
nuk éshté person i autorizuar i debitorit, kjo pasi gqé ky i fundit, qé nga data 01.11.2021 nuk ka
gené né marrédhénie pune me debitorin, fakt ky qé vértetohet nga komunikimi elektronik i datés
14.10.2021, pérmes té cilit komunikim vérehet se A.D. ka dhéné doréhegje nga pozita e tij me
efekt nga data 01.11.2021. Ka sqgaruar tutje se kontrata e lidhur me kreditorin éshté né
kundérshtim me ligjin edhe sa i pérket pérmbajtjes sé saj, kjo pasi qé pikén 2.3 té saj pércaktohet
se “gjeneruesi €shté i obliguar qé t€ béj klasifikim dhe sortime té produkteve pér konsumimin e
gjérave me afat t&€ skaduar konform UA 10/2015” kjo pjesé€ e punés béhet nga stafi farmacekutik
1 gjeneruesit”, ndérsa produktet e asgjésuara nuk kané gené fare produkte farmaceutike por 1€ngje
té konsumit dhe se debitori fare nuk ka afarizém me produkte farmaceutike. Me kérkesé gé

prapésimi i debitorit té aprovohet ndérsa urdhri pér lejimin e pérmbarimit té anulohet.

Pérgjigje né prapésim ka paraqitur kreditori duke deklaruar se géllimi i vetém i debitorit éshté
prolongimi i pagesés sé borxhit ndaj kreditorit, kjo pasi gé fatura e paragitur me propozimin pér

pérmbarim, éshté né origjinal dhe éshté e nénshkruar dhe vulosur nga debitori si pranues i

shérbimit té asgjésimit t€ mbeturinave. Ka shtuar se pretendimet se kreditori ka paragitur
propozim té parakohshém nuk géndrojné kjo pasi qé debitori, pagesén prej 25% té borxhit ka
pasur pér ta paguar me daté 25.12.2021, dhe pasi qé debitori nuk e ka pérmbushur kété pjesé,
edhe marréveshja pér pagesén e borxhit me késte sipas faturés bie poshté, ndérsa propozimi éshté
parashtruar me daté 11.01.2022 andaj nuk mund té jeté i parakohshém. Tutje ka sgaruar se éshté
vet debitori gé pranon se ka paguar 50% té vlerés sé borxhit pas pranimit té faturés. Me kérkesé

qé Prapésimi i debitorit té refuzohet ndérsa Urdhri pér lejimin e pérmbarimit té mbetet né fuqi.

Gjykata Komerciale e Kosovés — Dhomat e Shkallés sé Paré, me aktvendimin KPPP.nr. 1954/22
té datés 23.10.2023 ka refuzuar né térési si té pabazuar prapésimin e debitorit ndérsa ka l1€né né
fugi Urdhrin pér lejimin e pérmbarimit P.nr. 4/22 té datés 11.01.2022.

Gjykata Komeciale e Kosovés — Dhomat e Shkallés sé Dyté, me aktvendimin K.DH.SH.Il.nr.
28/24 té datés 11.03.2024 ka aprovuar si té bazuar ankesén e debitorit ashtu qé ka anuluar
aktvendimin KPPP.nr. 1954/22 té datés 23.10.2023 dhe I&ndén e ka kthyer né rivendosje prané

Dhomave té Shkallés sé Paré té késaj Gjykate.

Gjykata, né rivendosje, me géllim té shqyrtimit té validitetit té prapésimit té debitorit, ka caktuar
dhe mbajtur seancén dégjimore me daté 11.06.2024.

Debitori, pérgjaté seancés dégjimore, ka mbetur prané te gjitha pretendimeve te theksuara ne
prapésim dhe ka shtuar se megenése me Aktvendimin e Gjykatés se Shkallés se Dyte éshté
anuluar aktvendimi KPPP.nr.1954/22 dt.23.10.2023 konsiderojmé se éshté anuluar edhe
aktvendimi i po késaj gjykate i datés 16 janar 2023 pér caktimin e garancionit ne te holla, si
parakusht pér shqyrtimin e ankesés, e ge kété shume debitori e ka paguar, ashtu ge kéto mjete ne
shume prej 36,116.50 EUR duhet t’i kthehen debitorit dhe até ne afat prej 3 ditésh, afat i njéjté i
caktuar pér pagesén e garancionit. Shpenzimet e kérkuara gjate késaj procedure i ka kérkuar dhe
até shumen prej 624.00 EUR ne emér te pérpilimit té prapésimit, shumen prej 624.00 EUR ne
emér te pérpilimit te ankesés, si dhe shumen prej 270.00 ne emér te pérfagésimit né seancé

dégjimore si dhe shumen prej 30.00 EUR né emér te taksés.

Kreditori, pérgjaté seancés dégjimore ka shtuar se pas pranimit té vendimit t€ Gjykatés
Komerciale- Dhomat e Shkallés se Dyte, me te cilin éshté aprovuar si e bazuar ankesa e debitorit,
e shfrytézojmé te drejtén e rregullimit te propozimit pér pérmbarim, ashtu ge sipas faturés dhe
kontratés origjinale, 50% e shumes totale éshté paguar ditén e faturimit, 25% éshté dashur te

paguhet me date 25.12.2021, dhe pjesa e fundit prej 25% ka pasur afatin e fundit te pagesés me

date 25.01.2022. Megenése propozimi éshté bere me date 11.01.2022, daté kjo kur si kérkesé e
arritishme éshté béré vetém vleré prej 25% e faturés e cila éshté dashur té paguhet deri mé daté
25.12.2012, ka rregulluar propozimin pér pérmbarim duke kérkuar vetém shumén prej 18,058.25
EUR, kamatén prej 8% , e cila éshté bere e arritshme me date 25.12.2021 si dhe té gjitha
shpenzimet e pérmbarimit. Ndérsa ka shtuar se pas vendosjes nga gjykata, kreditori do parages
kérkesé té veganté g€ t’i sigurohet fatura origjinale ne ményré ge t’i béhet e mundur qé té parages
propozimin e ri pér pjesén e mbetur prej 25% e cila éshté dashur te pérmbushet deri me daté
25.01.2022, e pér té cilén pjesé té borxhit edhe éshté anuluar vendimi nga Dhomat e Shkallés sé

Paré té késaj Gjykate.

Gjykata, pas shqyrtimit té pretendimeve té paléve ndérgjyqése dhe vlerésimit té provave qé
gjenden né shkresat e 1éndés, si dhe duke marré pér bazé vérejtjet e dhéna nga Dhomat e Shkallés
sé Dyté té késaj gjykate pérmes aktvendimit K.DH.SH.Il.nr. 28/24 té datés 11.03.2024, duke iu
referuar dispozitave té nenit 69 dhe 71 té Ligji Nr. 04/L-139 pér Procedurén Pérmbarimore,
(tutje LPP) gjeti se prapésimi i debitorit éshté i pjesérisht i bazuar andaj u vendos si né

dispozitivin e kétij aktvendimi pér shkaget si né vijim:

Sipas nenit 29 par.1 té LPP-sé, pércaktohet se “Pérmbarimi me géllim té realizimit t& kérkesés
né té holla caktohet edhe né bazé té dokumentit té besueshém”, ndérsa me nén-par.1.3 té kétij
neni fatura pércaktohet si njé nga dokumentet e besueshme, kurse me neni 29 par. 3 té LPP-sé,
pércaktohet se “Dokumenti i besueshém éshté i pérshtatshém pér pérmbarim po ge se né té éshté
treguar kreditori dhe debitori, si dhe objekti, lloji, shuma dhe koha e pérmbushjes sé detyrimit
monetar”, dhe me nenin 37 té LPP-s&, pércaktohet se “Kur propozimi pér pérmbarim paraqgitet
né bazé té dokumentit té besueshém, mjafton qé propozimit t’i bashkéngjitet dokumenti i tillé

origjinal apo kopja e tij e vértetuar sipas ligjit.”.

Gjykata né rastin konkret vleréson se fatura nr. 01/1/2021AS e datés 12.11.2021 né bazé té sé
cilés éshté lejuar pérmbarimi i plotéson kushtet pér té gené dokument i besueshém dhe i pérmban
té gjitha elementet e kérkuara né pérputhje me nenin 29 dhe 37 té LPP-sé, kjo pasi qé né faturé
jané treguar palét, pérkatésisht kreditori dhe debitori, jané té pérshkruara garté shérbimet té cilat
kané gené objekt i faturés, éshté pércaktuar shuma e cila éshté detyrim pér pérmbushje nga ana
e debitorit dhe fatura éshté pranuar nga debitori né ményré té rregullt, fakt ky gé vértetohet nga

nénshkrimi dhe vula e debitorit si né faturé.

Tutje, Gjykata gjeti se fatura nr. 01/1/2021AS e datés 12.11.2021 éshté dorézuar né origjinal né
pérputhje me nenin 37 té LPP-sé, andaj e njéjta éshté e pérshtatshme pér pérmbarim dhe paraget

bazé pér lejimin e pérmbarimit.

Né ndérlidhje me kété, né seancén dégjimore té datés 13.06.2024 kreditori ka térhequr
propozimin pér pérmbarim sipas faturés nr. 01/1/2021AS né vleré prej 18.058.25 EUR e cila ka
pasur afat pagese me daté 25.01.2022, kjo pér shkak sé kjo shumé nuk ka gené e maturuar né
kohén e dorézimit té propozimit pér pérmbarim me daté 11.01.2022, vérejtje kjo e konstatuar
nga Dhomat té Shkallés sé Dyté té késaj Gjykate, duke deklaruar se lidhur me pjesén e térhequr

té borxhit do té inicioj proceduré té vecanté pérmbarimore.

Né prezencé té kétyre rrethanave, megenése kreditori ka térhequr pjesérisht propozimin pér
pérmbarim duke kérkuar gé urdhri pér lejimin e pérmbarimit té€ mbetet né fuqi vetém sa i pérket
shumés prej 18.058.25 EUR e cila éshté béré e arritshme me daté 25.12.2021, pra para inicimit
té propozimit pér pérmbarim, gjykata, né mbéshtetje té nenit 42 par.1 té LPP-sé i cili parasheh
se “Propozimi pér pérmbarim mund té térhiget térésisht apo pjesérisht nga kreditori gjaté
zhvillimit té procedurés pérmbarimore pa pélgimin e debitorit” lidhur me par.2 té kétij neni i cili
pércakton qé “Né rast té térhegjes sé propozimit pér pérmbarim organi pérmbarues e pérfundon

pérmbarimin né térési apo pjesérisht, varésisht nga ajo se a éshté térhequr ai né térési apo vetém

pjesérisht” vendosi si né pikén | té dispozitivit té kétij aktvendimi, gé té pérfundohet pjesérisht
procedura pérmbarimore sipas urdhrit pérmbarimor P.nr. 4/22 té datés 11.01.2022, né vierén prej
18,058.25 EUR.

Ndérsa, megenése pjesa tjetér e borxhit sipas faturés nr. 01/1/2021AS né vleré prej 18,058.25
EUR éshté dashur té paguhet deri mé daté 25.11.2021, dhe si e tillé éshté béré e arritshme para
inicimit té propozimit pér pérmbarim, dhe duke gené se debitori nuk ka ofruar asnjé prové gé kjo
pjesé e borxhit éshté pérmbushur, gjykata vendosi si né pikén Il té dispozitivit té Kkétij
aktvendimi, gé urdhrin pérmbarimor P.nr. 4/22 té datés 11.01.2022 pér vlerén prej 18,058.25
EUR ta |é né fuqi.

Gjykata pati parasysh edhe pretendimet tjera té debitori té ngritura né prapésim por gjeti se i
njejti nuk ka ofruar asnjé prové né kuptim té nenit 69.4 té LPP-s¢ pér t’i mbé&shtetur pretendimet
e tilla, e rrjedhimisht nuk ekziston asnjéra nga shkaget e parashikuara me nenin 71 té LPP-sé

mbi bazén e té cilave do té mund té anulohet né térési urdhri pér lejimin e pérmbarimit.

Lidhur me shpenzimet e procedurés pérmbarimore té shkaktuara prané késaj gjykate, gjykata né
mbéshtetje té nenit 17 té LPP-sé, iu referua pérshtatshmérisht nenit 452 par.2 té LPK-sé i cili
parasheh se “Po gé se paditési vetém pjesérisht ka sukses né procesin gjyqgésor, atéheré gjykata
mundet, duke marré parasysh suksesin e arritur, té caktojé qé secila palé t’i barté shpenzimet e
veta apo qé njéra palé t’ia shpérblej tjetrés, dhe ndérhyrésit qé i éshté bashkuar, pjesén
proporcionale té shpenzimeve” lidhur me nenin 456 par.1l i cili parasheh ¢ “Paditési gé e
terheqé padiné ka pér detyré qgé té paditurit t’ia shpérblej shpenzimet procedurale pérvegse kur

térheqjen e padisé e ka béré menjéheré pas pérmbushjes sé detyrimit nga ana e té paditurit”.

Né kété drejtim, duke gené kreditori ka térhequr pjesérisht propozimin pér pérmbarim né shumén
prej 18,058.25 EUR, e cila shumé paraget prej 50% té shumés sé lejuar me urdhrin pér
pérmbarim, gjykata vendosi gé né proporcion me propozimin e térhequr, debitorit t’i njihen 50%
té shpenzimeve té shkaktuara prané késaj gjykate. Késisoj, referuar tarifés sé OAK, nr. tarifor 6
lidhur me shpenzimet e pérmbarimit né bazé té dokumentit té besueshém me vleré 10.000,00 €
e mé larté, né ndérlidhje me nr. tarifor 9 té saj, gjykata gjeti se debitorit i jané shkaktuar
shpenzime pérmbarimore dhe até né emér té pérpilimit té prapésimit shuma prej 408.00 EUR,
né emér té pérpilimit té ankesés shuma prej 408.00 EUR, né emér té pérfagésimit né seancé
dégjimore shuma prej 270.40 EUR, si né emér té taksés gjygésore pér ankesé shumén prej 30.00
EUR, apo né total shumén 1,116.40 EUR, ashtu gqé né proporcion me suksesin e arritur, gjykata

ia njohi debitorit 50% té lartésisé sé kétyre shpenzimeve, saktésisht shumén prej 558,20 EUR.

Nga arsyet e paragitura mé lart dhe duke u bazuar né nenin 73 par té LPP-sé&, nenin 13 par.1 nén
par 1.2 té Ligjit nr. 08/L-015 pér Gjykatén Komerciale, u vendos si né dispozitiv té kétij

aktvendimi.

GJYKATA KOMERCIALE E KOSOVES
Dhomat e Shkallés sé Paré - Departamenti pér Céshtje Ekonomike
KPPP.nr. 548/24, daté 20.06.2024
Gjyqtari
Florent Zeqiri

KESHILLA JURIDIKE: Kundér kétij aktvendimi palét kané té drejté ankese né afat prej shtaté

(7) ditéve, nga dita e pranimit té aktvendimit, né Dhomat e Shkallés sé Dyté, né Gjykatén

Komerciale té Kosoveés, pérmes Dhomave té Shkallés sé Paré té késaj Gjykate.

